
ສາທາລະນະ​ລັດ  ປະຊາທິປະ​ໄຕ  ປະຊາຊົນ​ລາວ
ສັນຕິພາບ  ​ເອກ​ກະລາດ  ປະຊາທິປະ​ໄຕ  ​ເອກ​ກະພາບ  ວັດທະນະ​ຖາວອນ
ຄະນະພັກ ຮາກຖານ
ພະແນກ ໄປສະນີ ໂທລະຄົມມະນາຄົມ ແລະ ການສື່ສານ 
ໜ່ວຍ​ພັກ ບໍ​ລິ​ສັດ ອີ​ທີ​ແອ​ລ ຈຳ​ກັດ ສາຂາແຂວງຫຼວງພະບາງ                            ວັນທີ .........../ໜພ-ອທອ.ຫຼບ
                                                                                       ຫຼວງພະບາງວັນທີ................................
ບົດ​ສຳ​ຫຼວດ
ການ​ນຳພາລວມ ຂອງ​ໜ່ວຍ​ພັກ ອ​ທອ ແຂວງຫຼວງພະບາງ
I. ທີ່ຕັ້ງ, ຈຸດ​ພິ​ເສດ ​ແລະ ພາລະ​ບົດບາດ​ຂອງ​ໜ່ວຍພັກ ອ​ທອ ​ແຂວງ​.  
1. ທີ່ຕັ້ງຂອງໜ່ວຍພັກ ບໍລິສັດ ອີທີແອລ ຈໍາກັດ ສາຂາ ແຂວງຫຼວງພະບາງ: ເປັນໜ່ວຍພັກໜຶຶ່ງທີ່ຂຶ້ນກັບຄະນະພັກຮາກຖານພະແນກ ໄປສະນີ, ໂທລະຄົມມະນາຄົມ ແລະ ການສື່ສານແຂວງ, ສາຍຕັ້ງແມ່ນຂຶ້ນກັບບໍລິສັດ ອີທີແອລ ຈໍາກັດ(ສູນກາງ) ແລະ ສາຍຂວາງແມ່ນຂຶ້ນກັບ ພະແນກ ໄປສະນີ, ໂທລະຄົມມະນາຄົມ ແລະ ການສື່ສານແຂວງຫຼວງພະບາງ.
2. ສະພາບຈຸດພິເສດ: ສາຂາ ບໍລິສັດ ອີທີແອລ ຈໍາກັດ ແຂວງຫຼວງພະບາງ ມີ1 ສາຂາ ປະກອບມີ: 1 ສູນ, 3 ພາກສ່ວນ, 6 ໜ່ວຍງານ ແລະ 2 ໜ່ວຍບໍລິການ. ມີພະນັກງານທັງໝົດ 42 ທ່ານ, ຍິງ 10 ທ່ານ. ມີບົດບາດເປັນແກນນໍາໃນລະບົບການເມືອງ, ນໍາພາ ສາຂາ ບໍລິສັດ ເຮັດໜ້າທີ່ຍຸດທະສາດ 3 ດ້ານຄື: ວຽກງານດ້ານການເມືອງ, ວຽກງານດ້ານປ້ອງກັນຊາດ-ປ້ອງກັນຄວາມສະຫງົບ ແລະ ວຽກງານດ້ານເສດຖະກິດ ເພື່ອສ້າງຜົນກຳໄລ ແລະ ຮັບໃຊ້ຜົນປະໂຫຍດລວມຂອງສັງຄົມ. 
3. ໂຄງປະກອບຂອງຄະນະໜ່ວຍພັກ ຄະນະໜ່ວຍພັກມີ 2 ສະຫາຍ, ຍິງ 0 ສະຫາຍ ແລະ ຄະນະໜ່ວຍພັກແຕ່ລະສະຫາຍມີໜ້າທີ່ຄື: ເລຂາ ໜ່ວຍພັກຮັບຜິດຊອບວຽກງານ ດ້ານການເມືອງ-ແນວຄິດ-ການຈັດຕັ້ງ ແລະ ຮອງເລຂາ ຮັບຜິດຊອບວຽກງານສັງລວມສະຖິຕິ ແລະ ກວດກາໜ່ວຍພັກ.
II. ສັງເກດຕີລາຄາການ​ຊີ້​ນໍາ-ນໍາ​ພາ ລວມຂອງ​ໜ່ວຍ​ພັກ​ໃນ​ໄລ​ຍະ​ຜ່ານ​ມາ​ມີ​ດ້ານ​ດີ, ດ້ານອ​ອ່ນ ຂໍ້​ຄົງ​ຄ້າງຜ່ານ​ມາ​ດັ່ງ​ນີ້:
ກ. ດ້ານ​ດີ :
ຜ່ານການຈັດຕັ້ງນໍາຂອງຄະນະໜ່ວຍພັກຫຼັງກອງປະຊຸມໃຫຍ່ຄັ້ງທີ II ຂອງໜ່ວຍພັກບໍລິສັດ ອີທີແອລ ຈໍາກັດ ສາຂາ ແຂວງຫຼວງພະບາງ ເປັນຕົ້ນມາ ຄະນະໜ່ວຍພັກໄດ້ຊີ້ນໍາ ນໍາພາ ສະມາຊິກພັກ, ພະນັກງານ - ລັດຖະກອນ ພາຍໃນ ສາຂາເຄື່ອນວຽກງານຕາມພາລະບົດບາດ, ສິດ  ໜ້າທີ່ ແລະ ຖືກຕາມຂໍ້ກໍານົດ, ກົດລະບຽບ ແລະ ກົດໝາຍໄດ້ເປັນຢ່າງດີ, ເຖິງວ່າສະພາບພາຍໃນຂອງບໍລິສັດມີການປັບປຸງຫຼາຍຄັ້ງ ແລະ ແກ່ຍາວມາດົນກໍ່ຕາມແຕ່ອ້າຍນ້ອງສະມາຊິກພັກ, ພະນັກງານ-ລັດຖະກອນ ກໍ່ຍັງເຊື່ອໜັ້ນຕໍ່ການນໍາພາຂອງພັກ.

1. ການຊີ້ນໍານໍາພາດ້ານ​ວຽກ​ງານການ​ເມືອງ-ແນວ​ຄິດ:
ໜ່ວຍພັກໄດ້ເອົາໃຈໃສ່ໃນ​ການສຶກສາອົບຮົມການເມືອງແນວ​ຄິດໃຫ້ແກ່ສະມາຊິກພັກ, ພະ​ນັກ​ງານ, ກຳ​ມະ​ກອນ ເປັນປະຈຳດ້ວຍຫຼາຍຮູບ​ການເຊັ່ນ: ໄດ້ນຳເອົາເອກະສານ​ຕ່າງໆ ມາ​​ເຜີຍ​ແຜ່ເຊື່ອມ​ຊຶມ​ໃຫ້​ແກ່​ສະ​ມາ​ຊິກ​ພັກ-ພະ​ນັກ​ງານ ເປັນ​ຕົ້ນ: ມະຕິຂອງພັກ,  ລະບຽບກົດໝາຍຂອງລັດ,  ຂອງບັນດາອົງການຈັດຕັ້ງມະຫາຊົນ,    ຂໍ້ກໍານົດ,​ ກົດລະບຽບຫລັກການພາຍໃນບໍລິສັດມາເຜືຍແຜ່ເຊື່ອມຊຶມ.    ນອກນີ້ຄະນະພັກພວກເຮົາຍັງ​ໄດ້ຈັດຕັ້ງ​ສະ​ມາ​ຊິກ​ພັກ-ພະ​ນັກ​ງານ ເຂົ້າຮ່ວມຮັບ​ຟັງການ​ໂອ້​ລົມ​ຂອງ​ຂັ້ນ​ເທິງ​ເນື່ອງ​ໃນໂອກາດວັນສຳຄັນຕ່າງໆຂອງຊາດ ແລະ ວັ​ນ​ຄົບ​ຮອບ​ວັນ​ສ້າງ​ຕັ້ງ​ອົງ​ການ​ຈັດ​ຕັ້ງ​ຕ່າງໆ,   ໄ​ດ້​ຮ່ວມສ່ອງ​ແສງ​ປະ​ຈຳ​ອາ​ທິດ ແລະ ຮ່ວມ​ຊີ​ວິດພັກ​ທຸກ​ເດືອນ,  ເຮັດໃຫ້ສະ​ມາ​ຊິກ​ພັກ-ພະ​ນັກ​ງານ ມີຄຸນທາດການເມືອງໜັກ  ແໜ້ນ,  ມີຄຸນສົມບັດສິນທຳປະຕິວັດ,     ມີຄວາມຈົ່ງຮັກພັກດີຕໍ່ອຸດົມການຂອງພັກ,  ຮູ້ຈໍາແນກມິດ - ສັດຕູຈະແຈ້ງ ແລະ ມີ​ຄວາມ​ສາ​ມັກ​ຄີ​ເປັນ​ປຶກ​ແຜ່ນຢູ່​ພາຍ​ໃນ ບໍ​ລິ​ສັດ.
ດ້ານແນວຄິດສ້າງທັດສະນະທີ່ຖືກຕ້ອງໃຫ້ແກ່ສະມາຊິກພັກ, ພະນັກງານ-ລັດຖະກອນ, ຕ້ານ ແລະ ສະກັດກັ້ນແນວຄິດ, ທັດສະນະ ແລະ ການກະທຳທີ່ບໍ່ຖືກຕ້ອງເຊັ່ນ: ແນວຄິດສວຍໂອກາດ, ພັກພວກຈຸ້ມເຈື້ອ, ທ້ອງຖິ່ນ, ເຜົ່າຊົນຄັບແຄບ, ແບບແຜນອາດຍາສິດ, ຂາດປະຊາທິປະໄຕ, ຂາດຄວາມຮັບຜິດຊອບ, ບໍ່ເຄົາລົບລະບຽບວິໄນຂອງພັກ ແລະ ການກະທຳອື່ນໆ ທີ່ຝ່າຝືນກັບແນວທາງນະໂຍບາຍຂອງພັກ, ລະບຽບກົດໝາຍຂອງລັດ. ພ້ອມກັນນັ້ນການນຳພາຕ້ານ ແລະ ແກ້ໄຂການສໍ້ລາດບັງຫຼວງ ແລະ ປະກົດການຫຍໍ້ທໍ້ອື່ນໆ ຄະນະໜ່ວຍພັກໄດ້ມີການຕິດຕາມ, ກວດກາ, ເຜືອແຜ່ເອກະກ່ຽວກັບການສະກັດກັ້ນການສໍ້ລາດບັງຫຼວງ, ກົດລະບຽບ, ກົດໝາຍ ແລະ ເອກະສານອື່ນໆອີກໃຫ້ສະມາຊິກພັກ, ພະນັກງານ-ລັດຖະກອນ ເປັນປະຈຳເພື່ອເປັນການຮັບຮູ້ ແລະ ເພື່ອປ້ອງກັນບັນຫາດັ່ງກ່າວບໍ່ໃຫ້ເກີດພາຍໃນບໍລິສັດ.
2. ຊີ້ນໍາການປະຕິບັດວຽກ​ງານ​ວິ​ຊາ​ສະ​ເພາະ

ທາງຄະນະພັກໄດ້ມີການນຳພາປັບປຸງກົນໄກ-ລະບຽບການ, ແບບແຜນວິທີເຮັດວຽກຂອງຫ້ອງການເພື່ອຮັບປະກັນໃຫ້ແກ່ການປະຕິບັດໜ້າທີ່ການເມືອງ ແລະ ວຽກງານວິຊາສະເພາະທີ່ໄດ້ຮັບການມອບໝາຍ ທາງຄະນະໜ່ວຍພັກໄດ້ປຶກສາລາລືກັນຢ່າງເປັນປົກກະຕິ, ມີການວາງແຜນການຢ່າງລະອຽດ, ມີການແບ່ງໜ້າທີ່ຄວາມຮັບຜິດຊອບໃຫ້ແຕ່ລະບຸກຄົນ, ມີການສະຫຼຸບ, ລາຍງານ ແລະ  ປະເມີນຜົນເປັນປະຈຳຈິ່ງເຮັດໃຫ້ວຽກງານຕ່າງໆສຳເລັດຜົນເປັນຢ່າງດີ.
ການນຳພາຊຸກຍູ້ສະມາຊິກພັກ, ພະນັກງານ-ລັດຖະກອນ ເພື່ອຍົກສູງຄວາມຮັບຜິດຊອບໃນການປະຕິບັດທິດທາງ, ໜ້າທີ່ວຽກງານທີ່ທາງຫ້ອງການວາງອອກແຕ່ລະໄລຍະໃຫ້ບັນລຸງຕາມແຜນການ, ຕົວເລກຄາດໝາຍ ແລະ ມີປະສິດທິຜົນສູງ ເພື່ອໃຫ້ສຳລັດຕາມຄາດໝາຍວຽກງານດັ່ງກ່າວທາງຄະນະໜ່ວຍພັກໄດ້ສຶກສາອົບຮົມ ສະມາຊິກພັກ, ພະນັກງານ-ລັດຖະກອນ ແຕ່ລະຄົນໃຫ້ເອົາໃສ່ປະຕິບັດໜ້າທີ່ວຽກງານຂອງຕົນທີ່ຮັບຜິດຊອບປະຕິບັດຕາມລະບຽບຫຼັກການດ້ວຍຄວາມຫ້າວຫັນ, ອົດທົດ ແລະ ເຮັດໃຫ້ສໍາເລັດຕາມແຜນການທີ່ວາງໄວ້.
3. ຊີ້ນໍາວຽກງານວຽກ​ປ້ອງ​ກັນຄວາມ​ສະ​ຫງົບ ແລະ ຄວາມເປັນລະບຽບຮ້ອຍຂອງຫ້ອງການ.
ການນຳພາຈັດຕັ້ງປະຕິບັດວຽກງານປ້ອງກັນຄວາມສະຫງົບ, ປົກປັກຮັກສາຄວາມເປັນລະບຽບຮຽບຮ້ອຍຢູ່ພາຍໃນຫ້ອງ ການ, ເພື່ອເຊີດຊູສະຕິລະວັງຕົວຕໍ່ກົນອຸບາຍທຳລາຍມ້າງເພທຸກຮູບແບບຂອງພວກອິທິກຳລັງປໍລະປັກ ແລະ ພວກຄົນບໍ່ດີ, ການປ້ອງກັນພາຍໃນ, ຮັກສາຄວາມລັບ ແລະ ປົກປັກຮັກສາຊັບສົມບັດຂອງສ່ວນລວມ ເພື່ອປ້ອງກັນບັນຫາດັ່ງກ່າວຄະນະໜ່ວຍພັກໄດ້ມີການສຶກສາອົບຮົມສະມາຊິກພັກ, ພະນັກງານ - ລັດຖະກອນ ໃຫ້ມີສະຕິລະວັງຕົວຢູ່ສະເໝີບໍ່ໃຫ້ຫຼົງເຊື່ອຕໍ່ກົນອຸບາຍຂອງກຸ່ມຄົນທີ່ບໍ່ຫັວງດີຕໍ່ປະເທດຊາດ, ໄດ້ມີການຈັດຝຽນເວັນຍາມພາຍໃນຫ້ອງການຕະຫຼອດ 24 ຊົ່ວໂມງ ແລະ ນອກຈາກນີ້ຍັງມີພະນັກງານຮັກສາຄວາມປອດໄພຢູ່ພາຍນອກອີກ ເພື່ອຮັບປະກັນວຽກງານປ້ອງກັນຄວາມສະຫງົບ ແລະ ປົກປັກຮັກສາຄວາມເປັນລະບຽບຮຽບຮ້ອຍພາຍຫ້ອງການໃຫ້ໄດ້ 100%.
4. ຊີ້ນໍາການປະຕິບັດວຽກງານກວດກາ
ວຽກງານກວດກາ​ແມ່ນ ວຽກງານໜື່ງທີ່ທາງຄະນະພັກພວກເຮົາໄດ້ຖືເອົາເປັນວຽກງານທີ່ສໍາຄັນທີ່ຂາດບໍ່ໄດ້ສໍາລັບບັນດາສະມາຊິກພັກ-ພະນັກງານ ມັນແມ່ນການຕິດຕາມ, ກວດກາ, ປັບປຸງ, ກໍ່ສ້າງເຊິ່ງກັນ ແລະ ກັນ, ເພື່ອເຮັດໃຫ້ວຽກງານດໍາເນີນຢ່າງ​ມີ​ປະ​ສິດ​ທິ​ພາບ, ຊອກ​ໃຫ້​ເຫັນ​​ໄດ້ດ້ານ​ດີ, ດ້ານ​ຕັ້ງ​ໜ້າ​ເພື່ອ​ຊຸກ​ຍູ້​ສົ່ງ​ເສີມ ແລະ ທັງຊອກ​ໃຫ້​ເຫັນ​ໄດ້ດ້ານດີ, ດ້ານ​ອ​ອ່ນ, ດ້ານ​ຫຍໍ້​ທໍ້, ປະ​ກົດ​ການ​ລະ​ເມີດ​ລະ​ບຽບ​ກົດ​ໝາຍ​ຂອງ​ການ​ຈັດ​ຕັ້ງ ແລະ ບຸກ​ຄົນ ເພື່ອ​ປົກ​ປ້ອງ​ຜົນ​ປະ​ໂຫຍດ​ຂອງ​ລັດ.
5. ຊີ້ນຳວຽກງານຈັດຕັ້ງພະນັກງານ.
ມີການຄຸ້ມຄອງດ້ານວຽກງານກົງຈັກການຈັດຕັ້ງ, ປະຕິບັດນະໂຍບາຍ, ສະຫວັດດີການ, ຂຶ້ນແຜນບໍາລຸງກໍ່ສ້າງ ແລະ ຍົກລະດັບວິຊາສະເພາະຂອງພະນັກງານ ຕາມຂໍ້ກໍານົດ, ກົດລະບຽບ ແລະ ນະໂຍບາຍຕ່າງໆ ຂອງພັກ-ລັດ ແລະ ຂອງ ອທອ, ນອກຈາກນີ້ຍັງສຸກຍູ້ສົ່ງເສີມໃຫ້ອ້າຍນ້ອງ ສະມາຊິກພັກ ພະນັກງານໃຫ້ຄວາມຫ້າວຫັນໃນການປະຕິບັດວຽກງານ, ໃຊ້ເວລາໃຫ້ມີຜົນປະໂຫຍດ, ປະຕິບັດໃຫ້ຖືກຕ້ອງຕໍ່ກົດລະບຽບ ແລະ ຫຼີກເວັ້ນການຫຼຶ້ນກິນຟຸມເຟືອຍ.
6. ການຊີ້ນຳ-ນໍາພາ ວຽກງານອົງການຈັດຕັ້ງມະຫາຊົນ.
ການນຳພາຊຸກຍູ້ບັນດາອົງການຈັດຕັ້ງມະຫາຊົນ ໃຫ້ເຄື່ອນໄຫວຖືກຕ້ອງຕາມພາລະບົດບາດ, ສິດ ແລະ ໜ້າທີ່, ກົດລະບຽບຂອງແຕ່ລະອົງການຈັດຕັ້ງ ແຂ່ງຂັນກັນສ້າງຂະບວນການປະຕິບັດໜ້າທີ່ວຽກງານ ແລະ ອື່ນໆຢ່າງຟົດຟື້ນ, ມີໝາກຜົນຕົວຈິງ ແລະ ພົ້ນເດັ່ນເຊິ່ງມັນໄດ້ສະແດງອອກຄື: ແຕ່ລະອົງການຈັດໄດ້ເຄື່ອນໄຫວວຽກງານຂອງຕົນຢ່າງເຕັມທີ່ ສາມາດເປີດຂໍ້ແຂ່ງຂັນ ແລະ ເປີດກອງປະຊຸມໃຫຍ່ຂອງຕົນສໍາເລັດຕາມຄາດໝາຍ.
7.ການນຳພາວຽກງານປັບປຸງກໍ່ສ້າງພັກ.
- ການເປັນເຈົ້າການໃນການປັບປຸງກໍ່ສ້າງໜ່ວຍພັກໃຫ້ປອດໃສ, ເຂັ້ມແຂງ ແລະ ໜັກແໜ້ນ ໂດຍຖືເອົາວຽກງານການເມືອງ ແນວຄິດ ເປັນວຽກງານຕົ້ນຕໍ ຕິດພັນກັບໜ້າວຽກງານວິຊາສະເພາະ ແລະ ແບບແຜນວິທີເຮັດວຽກ, ສ້າງເງື່ອນໄຂໃຫ້ສະມາຊິກພັກໄດ້ຍົກລະດັບຄວາມຮູ້ຄວາມສາມາດຂອງຕົນຂຶ້ນເລື້ອຍໆ ຄະນະໜວ່ຍພັກໄດ້ມີການປັບປຸງກໍ່ສ້າງສະມາຊິກພັກເປັນປະຈຳ ໂດຍຖືເອົາການຊ່ອງແສງປະຈຳເດືອນເປັນຫຼັກໃນການຕຳນິ, ສົ່ງຂ່າວ, ກໍ່ສ້າງເຊິ່ງກັນ ແລະ ກັນ.
- ການນຳພາດຳເນີນຊີວິດການເມືອງຂອງໜ່ວຍພັກໃຫ້ມີເນື້ອໃນເລິກເຊິ່ງ, ຄະນະໜວ່ຍພັກໄດ້ດໍາເນີນການຮ່ວມຊີວິດພັກຢ່າງເປັນປົກກະຕິ ແລະ ພ້ອມທັງໄດ້ມີການຕີລາຄາໃນການປະຕິບັດວຽກງານ ແລະ ທິດທາງແຜນການ, ສະຫຼຸບ, ສັງລວມ ແລະ ຖອກເງິນສະຖິຕິພັກໃຫ້ອົງຄະນະພັກຂັ້ນທິງເປັນປົກກະຕິ.
- ກອງປະຊຸມໃຫຍ່ຄັ້ງທີ II ຂອງໜ່ວຍພັກ ມີສະມາຊິກທັງໝົດ 6 ສະຫາຍ/ຍິງ 1 ສະຫາຍ, ປະຈຸບັນ ສາຂາ ບໍລິສັດ ອີທີແອລ ຈໍາກັດ ແຂວງຫຼວງພະບາງ ມີສະມາຊິກພັກທັງໝົດ 10 ສະຫາຍ, ຍິງ 2 ສະຫາຍ(ຢູ່ປ່ອງບໍລິການ 2ສະຫາຍ) ແລະ ປະຈຸບັນໜ່ວຍພັກມີ​ສະມາຊິກ​ພັກ​ທັງ​ໝົດ 8 ສະຫາຍ /ຍິງ 2 ສະຫາຍ,  ສະມາຊິກຍົກຍ້າຍມາແຕ່ຕ່າງແຂວງ 2 ສະຫາຍ/ ຍິງ 1ສະຫາຍ, ຍົກຍ້າຍໄປຕ່າງແຂວງ 1 ສະຫາຍ ແລະ ຍົກຍ້າຍໄປປະຈໍາຢູ່ໜ່ວຍອື່ນ 2 ສະຫາຍ/ຍິງ 1ສະຫາຍ.​
8. ລະບອບແບບແຜນວິທີເຮັດວຽກຂອງຄະນະໜ່ວຍພັກ.
- ທຸກໆການເຄື່ອນໄຫວຂອງໜ່ວຍພັກໄດ້ຫັນເປັນແຜນການ, ໂຄງການລະອຽດໃນແຕ່ລະໄລຍະ, ກຳນົດວຽກໃຈກາງ, ວຽກທີ່ເປັນຈຸດສຸມ ແລະ ວິທີຈັດຕັ້ງປະຕິບັດແຕ່ລະວຽກແມ່ນຈະແຈ້ງລະອຽດເພາະວ່າແຕ່ລະວຽກແມ່ນໄດ້ມີຄະນະຮັບຜິດຊອບ, ແບ່ງໜ້າທີ່ໃຫ້ແຕ່ລະບຸກຄົນ, ມີການຕິດຕາມ, ກວດກາ ແລະ ມີການສະຫຼຸບວຽກງານຢ່າງຈະແຈ້ງ.
- ການປະຕິບັດລວມສູນປະຊາທິປະໄຕ, ການນຳພາເປັນໝູ່ຄະນະແບ່ງງານໃຫ້ບຸກຄົນຮັບຜິດຊອບຢ່າງຈະແຈ້ງ,  ກ່ອນຈະຕົກ ລົງບັນຫາທີ່ສຳຄັນຂອງຫ້ອງການບັນຫາເສດຖະກິດ, ການເງິນ, ບັນຫາສະມາຊິກພັກ, ພະນັກງານ-ລັດຖະກອນ ເຊິ່ງຕ້ອງມີການປຶກສາຫາລືເປັນໝູ່ຄະນະ, ເສີມຂະຫຍາຍປະຊາທິປະໄຕ, ຫົວຄິດປະດິດສ້າງຂອງໝູ່ຄະນະ ແລະ ສະມາຊິກພັກຫຼິກເວັ້ນການຕັດສິນບັນຫາຕ່າງໆຂອງຄະນະພັກຕາມອັດຕະວິໄສຂອງບຸກຄົນ ທາງຄະນະໜວ່ຍພັກໄດ້ມີການທາບທາມ, ຢັ່ງຫາງສຽງ ແລະ ເປັນເອກະພາບໃນການຕັດສິນໃຈເປັນໝູ່ຄະນະ.
ຂ. ດ້ານອ່ອນ ແລະ ຂໍ້ຄົງຄ້າງ.


ເຖິງວ່າການຊີ້ນໍາ ນໍາພາຂອງຄະນະພັກຜ່ານມາແມ່ນມີຫຼາຍບັນຫາທີ່ພົ້ນເດັ່ນແຕ່ກໍ່ຍັງມີຂໍ້ຄົງຄ້າງທີ່ສະມາຊິກ
ພັກ, ພະນັກງານ-ລັດຖະກອນຍັງປະຕິບັດບໍ່ໄດ້ດີເທົ່າທີ່ຄວນມີດັ່ງນີ້:
1. ສະມາຊິກພັກ ພະນັກງານບາງຄົນຍັງຂາດສະຕິການເຈົ້າການ ເຊິ່ງມັນໄດ້ສະແດງອອກໃນການໄປລ້າມາການ, ການສະຫຼຸບລາຍງານ ແລະ ການແກ້ໄຂວຽກງານສຸກເສີນທາງຄັ້ງຍັງມີການຊັກຊ້າ.
2. ການເຜືຍແຜ່ເອກະສານຕ່າງໆ ບາງດ້ານຍັງບໍ່ຄົບຖ້ວນ ແລະ ສະມາຊິກພັກ-ພະນັກງານ ຈໍານວນໜຶ່ງບໍ່ໄດ້ເຂົ້າຮ່ວມຢ່າງຕໍ່ເນື່ອງເພາະອອກປະຕິບັດວຽກງານວິຊາສະເພາະ.
( ບັນດາສາເຫດທີ່ພາໃຫ້ມີຈຸດດີ ແລະ ຈຸດອ່ອນ.

( ສາເຫດທີ່ພາໃຫ້ມີຈຸດດີ.
· ຍ້ອນຄະນະພັກພວກເຮົາໄດ້ເປັນເອກະພາບກັນ ແລະ ມີແຜນການຢ່າງລະອຽດ ແລະ ຍ້ອນໄດ້ຮັບການຊີ້ນຳ-ນໍາພາຢ່າງໃກ້ສິດຕິດແທດຈາກຄະນະພັກຮາກຖານພະແນກ ປທສ ຢ່າງເປັນປົກກະຕິ.
· ຍ້ອນຄະນະໜ່ວຍພັກໄດ້ເອົາໃຈໃສ່ສຶກສາອົບຮົມສະມາຊິກພັກ, ພະນັກງານ - ລັດຖະກອນ ໃຫ້ຮູ້ເຖິງທິດທາງ, ແຜນການໃນການປະຕິບັດວຽກງານ, ເຜືຍແຜ່ແນວທາງນະໂຍບາຍຂອງພັກ, ຂໍ້ກຳນົດ, ກົດລະບຽບຂອງລັດ ຢ່າງເປັນປົກກະຕິ.
· ຍ້ອນສະມາຊິກພັກ, ພະນັກງານ-ລັດຖະກອນ ທຸກຄົນມີຄວາມເຊື່ອມຊຶມ, ເຂົ້າໃຈຕໍ່ແນວທາງນະໂຍບາຍຂອງພັກ, ຂໍ້ກຳນົດ ແລະ ກົດລະບຽບຂອງລັດໄດ້ເປັນຢ່າງດີ.
( ສາເຫດທີ່ພາໃຫ້ມີຈຸດອ່ອນ
· ຍ້ອນພະນັກງານ-ລັດຖະກອນ ຈຳນວນໜຶ່ງຍັງເປັນຄົນໝຸ່ມນ້ອຍເຂົ້າໃຈຊ້າຕໍ່ກັບການເຊື່ອມຊຶມແນວທາງນະໂຍ ບາຍຂອງພັກ-ລັດ(ກໍ່ຄືຂອງບໍລິສັດ) ບໍ່ໄດ້ດີເທົ່າທີ່ຄວນ.
· ປະສົບການທາງທິດສະດີໃນການຊີ້ນໍາ-ນໍາພາ ແລະ ອະທິບາຍທາງດ້ານລະບຽບກົດໝາຍຕ່າງໆຂອງ ພັກ-ລັດ .

III. ບັນດາບົດຮຽນທີ່ຖອດຖອນໄດ້.
ຈາກສະພາບໃນການຊີ້ນຳ-ນຳພາ ທີ່ກ່າວມາຂ້າງເທິງນີ້ສາມາດຖອດຖອນບົດໄດ້ດັ່ງນີ້:
1. ຕ້ອງຖືກເອົາວຽກງານສຶກສາອົບຮົມການເມືອງແນວຄິດໃຫ້ສະມາຊິກພັກ, ພະນັກງານ-ລັດຖະກອນ ຢ່າງເປັນປົກກະຕິ ແລະ ຕໍ່ເນື່ອງ.
2. ຕ້ອງເຜືຍແຜ່ມະຕິຄຳສັ່ງ, ຂໍ້ກຳນົດ ແລະ ກົດລະບຽບຕ່າງໆ ໃຫ້ສະມາຊິກພັກ, ພະນັກງານ-ລັດຖະກອນ ໃຫ້ມີຄວາມເຊື່ອມຊຶມຢ່າງເລິກເຊິ່ງ ພ້ອມກັນນັ້ນຕ້ອງມີການຕິດຕາມກວດກາ, ສະຫຼຸບ ແລະ ປະເມີນຜົນຢ່າງເປັນປະຈຳ.
3. ເພີ້​ມທະວີ​ຄວາມ​ສາມັກຄີພາຍ​ໃນ​ໃຫ້​ມີ​ຄວາມ​ໜັກ​ແໜ້ນ ແລະ ​ມີຄວາມ​ເປັນ​ເອກະ​ພາບພາຍ​ໃນ​ພັກ.
4. ເສີມ​ຂະຫຍາຍ​ບົດບາດ​ການ​ນໍາພາ​ຂອງ​ພັກ​​ ​ແລະ ການ​ຄຸ້ມ​ຄອງ​ຂອງ​ລັດ ໃນ​ທຸກ​ຂົງ​ເຂດ​ວຽກ​ງ​ານ, ເຄົາລົບ​ສິດ​​ເປັນ​ເຈົ້າ ​ຂອງອົງການ​ຈັດ​ຕັ້ງ​ມະຫາຊົນ ​ ໂດຍ​ຮູ້​ໝູນ​ໃຊ້ກໍາລັງ​ແຮງ​ຂອງ​ເຂົາ​ເຈົ້າ​ຢ່າງ​ປະດິດສ້າງ, ມີ​ນະ​ໂຍບາຍ​ກະຕຸກ​ຊຸກຍູ້  ແລະ ຊອກ​ໄດ້​ວຽກ​ດີ-ຄົນ​ເກັ່ງ.
5. ເອົາ​ໃຈ​ໃສ່​ວຽກ​ງານຕິດຕາມ-​ກວດກາ, ການ​ລົງ​ຮາກ​ຖານ​ຊຸກຍູ້​ການ​ຜະລິດ, ສ້າງ​ລາຍ​ຮັບ​ໃຫ້​ສູງ​ຂຶ້ນ, ຄຸ້ມ​ຄອງ​ລາຍ​ຈ່າຍ, ​ປະຕິບັດ​ການ​ສະຫລຸບ-ສ່ອງ​ແສງ​ໃຫ້​ວ່ອງ​ໄວ​ທັນ​ເວລາເປັນ​ປົກກະຕິ.
6. ເພື່ມຄວາມເປັນແບບຢ່າງແບບແຜນໃນການປະຕິບັດວຽກງານ ແລະ ການດໍາລົງຊີວິດ.
                                                       ເລຂາໜ່ວຍພັກ
                                                                              ບໍລິສັດ ອີທີແອລ ຈໍາກັດ ສາຂາ ແຂວງຫຼວງພະບາງ
